
Lóg­
geva ikki í 
trúarsam­
feløg

– I bagklogskabets klare lys...
Soleiðis plaga danskir politikar­

ar at taka til, tá teir eru komnir upp 
á aðrar tankar. Tá teir síggja, at tað 
sum teir gjørdu ikki var nóg gott – 
ella enn betur, tá fólkið veit, at teir 
áttu at gjørt tað betri.

Hesin dámur sæst týðuligur á 
føroyska politiska leikpallinum í 
hesum døgum. Ikki er vist, at tað er 
verri enn áður – men tað tykist so. 
Og tað kann vera tí, at vit ongantíð 
áður hava havt eitt fullkomið 
valdskifti í Tinganesi, har allir teir 
gomlu valdsharrarnir vórðu tveittir 
á dyr í senn.

Sambandsflokkurin hevur pro­
klamerað, at flokkurin vil hava 

betri marknaðaratgongd til ES-
marknaðin. Flokkurin heldur, at 
vit eiga at framleiða meira burtur 
úr okkara rávøru, áðrenn vit selja 
hana av landinum.

So skilagóð orð frá nýggja for­
manninum. Men hví kemur hann 
nústani tankar um hetta? Sam­
bandsflokkurin hevur sitið við 
valdið seinastu 11 árini. Sjey av 
teimum hevur flokkurin havt løg­
mann – sum seinastu fýra árini 
eisini hevur havt uttanríkismálini 
um hendi. Harumframt hevur 
flokkurin havt vinnumálaráðharr­
an seinastu fýra árini. Hví í Guds 
garði hevur flokkurin einki gjørt 
við hesi viðurskifti? 

Tað er hugsandi, at flokkurin 
ikki slapp at fremja hendan pol­
itikkin fyri Jørgen Niclasen. Um 
ikki, so má hetta vera stórt misálit 
á fyrrverandi formannin, Kaj Leo 
Holm Johannesen.

Annika Olsen vil eisini hava 
nýggja landsstýrið at fáa skil á 
pensjónsviðurskiftinum hjá fyri­
tíðarpensjónistum, sum flyta til 
Danmarkar. Hetta er eisini eitt mál, 
sum hon hevur bølt á í undanfarna 
landsstýri – men sum hon nú held­
ur, at nýggja samgongan skal fiksa 
– og hava skommina av.

Jørgen Niclasen øsir seg um, at 
hann framyvir eisini skal gjalda 
fyri at koyra gjøgnum Vágatunn­

ilin. Aftur er talan um mál, sum 
hann átti at hava framt fyri langari 
tíð síðani. Hann varðaði av fíggjar­
málum, men har hendi einki.

Jørgen Niclasen heldur nú eisini, 

at sendistova Føroya í Keypmanna­
havn skal lata aftur. Enn eitt máls­
øki, sum hann hevur varðað av og 
sum hann kundi havt loyst, tá hann 
hevði alt valdið í Føroyum – og á 
Sambandsflokkinum.

Eftirsnarur politikkur má sig­
ast. Samgongan hevur ov mikið í 
avbjóðingini at standa saman. Um 
hon eisini skal lofta øllum teimum 
góðu málunum, sum undanfarna 
samgonga ikki megnaði at fremja, 
so fær hon úr at gera.

EFTIRSNARIR POLITIKARAR

Tað var levind sum í høsna­
garði, tá Óluvá Zachariassen, 
útvarpskvinna, skuldu stýra 
orðunum í kjaki í Kringvarpi­
num millum Eyðgunn Samu­
elsen, Sonju Jógvansdóttir og 
Anniku Olsen.

Tvær meira seigligar sam­
gongukvinnur, og ein títt og 
snjøll andstøðukvinna, Ann­
ika Olsen.

Tað skal einki takast frá 
hesum kvinnum í mun til 
menn. Slett ikki. Men kjakið 
fór av sporinum í endanum á 
sendingini, tá tær fór at skjóta 
hvør aðrari í skógvarnar, hvør 
ábyrgdina hevur av, at før­
oyskir fyritíðarpensjónistar 
ikki fáa pensjónina við til 
Danmarkar. Tá raplaðu nakrir 
spurningar úr Anniku Olsen:

– Hvør hevur sitið á al­
mannamálum síðustu 20 árini?

Svarið kom ikki. Men svarið 
hava vit:
1. Javnaðarflokkurin 4 ár
2. Fólkaflokkurin 4 ár
3. Sjálvstýrisflokkurin 4 ár
4. Sambandsflokkurin 3 ár
5. Tjóðveldi 3 ár
6. Verkamannafylkingin 2 ár

Seinast var tað Fólkaflokk­
urin við Anniku Olsen, sum 
varðaði av almannamálum.

– Hvør hevur sitið á kassa­
num har úti seinastu 20 árini?
1. Fólkaflokkurin 6 ár
2. Tjóðveldi 6 ár
3. Sambandsflokkurin 4 ár
4. Javnaðarflokkurin 4 ár
5. Miðflokkurin  1 (lítið) ár

Seinast var tað Fólkaflokk­
urin við Jørgen Niclasen, sum 
varðaði av fíggjarmálum.

Hvør hevur sitið við valdið 
seinastu 20 árini?

1. Fólkaflokkurin 19 ár
2. Sambandsflokkurin 11 ár
3. Sjálvstýrisflokkurin 11 ár
4. Javnaðarflokkurin 10 ár
5. Tjóðveldi 8 ár
6. Miðflokkurin 6 ár
7. Verkamannafylkingin 3 ár
8. Framsókn 1/2 ár

Seinast sótu Sambands­
flokkurin, Fólkaflokkurin og 
Miðflokkurin í samgongu.

Annika segði seg vera 
harma um, at hon ikki hevði 
loyst málið. Sonja Jógvans­
dóttir trýr upp á Eyðgunn 
Samuelsen, sum sigur seg vilja 
loysa málið ár.

Men Annika Olsen trýr 
teimum ikki. Hon heldur, at 
Eyðgunn Samuelsen ger einki 
til nyttu, tí hon hevur ikki 
gjørt annað enn sett arbeiðs­
bólkar, síðani hon bleiv lands­
stýriskvinna.

Sum í einum høsnagarði

Nú koma nógv góð hug­
skot frá andstøðuni á tingi

Arbeiðsmenn eru 
nú arbeiðarar
Havnar Arbeiðs­
mannafelag 
hevur skift navn

– Tað er púra burturvið at 
hava tvey feløg í Havnini.

Tað sigur Hans Joensen, 
formaður í Havnar Arbeið­
ararafelag, sum higartil 
hevur itið Havnar Arbeiðs­
mannafelag.

Spurdur um hetta er ein 
roynd at leggja arbeiðs­
manna- og arbeiðskvinnu­
felagið saman, svarar Hans 

Joensen:
– Tað er tað sum so ikki, 

men eg skilji, at tað kann 
líkjast eini roynd. Men vit 
hava ta hugsan, at tað ein­
asta rætta er at leggja sam­
an. Tað er púra burturvið at 
hava tvey feløg í Havnini.

Hans Joensen segði við 
in.fo í morgun, at samráð­
ingarnar um samanlegging 
hava verið millum Havnar 
Arbeiðarafelag, tá Havnar 
Arbeiðsmannafelag, og 
Havnar Arbeiðskvinnufel­
ag, men at tær ikki bóru á 
mál.

– Har eru nakrir stórir 
kamelar, ið mugu svølgjast, 
men vit samstarva væl, og 

fyrr ella seinni man tað 
fara at bera á mál. Um 
neyðugt er at svølgja 
kamelunum, so mugu 
vit finna út av tí, sig­
ur formaðurin í Havnar 

Arbeiðarafelag at enda. 

– Hvør hevur sitið við valdið seinastu 20 árini, spurdi Annika Olsen í kjaki í útvarpinum hendan 
dagin. Hon svaraði ikki. Faktiskt er tað flokkur hennara, sum hevur stýrt mest seinastu 20 árini


